
SHAYOT SUG‘URTASINING 

RIVOJLANISHI VA UNING 
IJTIMOIY HAYOTDAGI O‘RNI

Baratova Dinora Alisherovna
TDIU “Soliqlar va sug‘urta” ishi kafedrasi katta o‘qituvchisi

Annotatsiya: ushbu maqola hayot sug‘urtasining mohiyati, xususiyati va uning ishlash mexanizmi, hozirgi kundagi bo-
zorning holati, asosiy ko‘rsatkichlari tahlili keltirib o‘tilgan. Shu bilan birga, maqolada O‘zbekistonda faoliyat yuritayotgan 
sug‘urta kompaniyalarining sug‘urta bozoridagi o‘rni haqida ma’lumot berilgan.

Kalit so‘zlar: sug‘urta, sug‘urta mukofoti, sug‘urta shartnomalari, sug‘urta kompaniyalari, sug‘urta majburiyati, sug‘urta 
to‘lovlari, hayot sug‘urtasi, sug‘urta bozori.

Аннотация: в данной статье описаны сущность, особенности и механизм страхования жизни, современное состо-
яние рынка, анализ основных показателей. В то же время в статье представлена   информация о роли страховых 
компаний, действующих в Узбекистане, на страховом рынке.

Ключевые слова: Страхование, страховая премия, договоры страхования, страховые организации, страховая от-
ветственность, страховые выплаты, страхование жизни, страховой рынок.

Abstract: this article describes the nature, characteristics and mechanism of life insurance, the current state of the market, 
the analysis of the main indicators. At the same time, the article provides information about the role of insurance compa-
nies operating in Uzbekistan in the insurance market.

Key words: insurance, premium, contract, organization, responsibility, payment, jizni, market.

K I R I S H
Hayot sug‘urtasi shaxsiy sug‘urta tarmog‘ining asosini tashkil etib, mazkur sug‘urta orqali insonning hayoti 

uning vafot etishidan, ma’lum yoshga yetishidan, kasallikdan, baxtsiz hodisalardan, inson hayotidagi muhim 
voqealar hisoblanuvchi farzand tug‘ilishi, nikohga kirishish va boshqal bilan ifodalanadi. Kutilmagan holatlar 
natijasida yuzaga keladigan moddiy manfaatlar tomonlar o‘rtasida ixtiyoriylik asosida tuzilgan sug‘urta shart-
nomasida kelishilgan sug‘urta summasi doirasida sug‘urtalovchi tomonidan qoplab berilishidan iborat sug‘urta 
faoliyatidir. 

Hayot sug‘urtasining obyekti bo‘lib insonning hayoti bilan bog‘liq mulkiy manfaatlar hisoblanadi. Predmeti 
sifatida insonning vafot etishi, kasallik, baxtsiz hodisa, farzand tug‘ilishi, nikohga kirishish va boshqa holatlar 
hisoblanadi.

Hayot sug‘urtasida sug‘urta hodisasi sifatida tuzilgan sug‘urta shartnomasi muddatining tugashi, ya’ni 
sug‘urtalangan shaxsning shu muddatgacha yashashi, hayotni aralash sug‘urtasi turlarida esa sug‘urta shart-
nomasining amal qilish davrida sug‘urtalanuvchining vafot etishi, ishlab chiqarish yoki boshqa sharoitlarda ja-
rohat olishi holatlari sug‘urta hodisasi sifatida qabul qilinadi. Bu xalqimizning o‘zaro yordam, tayanch va ijtimoiy 
himoya kabi an’analariga mos keladi.

A D A B I Y O T L A R  T A H L I L I
Maqolani yozishda ko‘plab sug‘urta bo‘yicha ish olib borgan olimlarning maqolalari, o‘quv qo‘llanma va darsliklari 

o‘rganildi. Misol uchun Q.M. Qo‘ldoshevning "Sug‘urta nazariyasi" o‘quv qo‘llanmasi va "Sug‘urta texnologiyalari" dars-
ligi, X.Shinnayevning "Sug‘urta ishi "darsligi va I.Abduraximonovning "Sug‘urta nazariyasi"  amaliyoti darsliklarida hayot 
sug‘urtasining iste’molchilari, hayot sug‘urtasining umumiy sug‘urta bozorida tutgan o‘rni haqida ma’lumot berilgan.

T A D Q I Q O T  M E T O D O L O G I YA S I
Ushbu maqolada mavzuni o‘rganish uchun ma’lumotlarni to‘planib, o‘rganilib chiqildi. O‘rganish natijasida 

statistik solishtirma usullarda tahlil qilinib, natijalar foizlarda ifodalandi. Olingan natijalar asosida ijobiy taklif va 
xulosa berildi.

T A H L I L  V A  N A T I J A L A R
Hayot sug‘urtasi boshqa sug‘urta turlari kabi shartnoma bilan rasmiylashtiriladi, unga ko‘ra sug‘urtalanuv-

chi tomonidan to‘langan sug‘urta mukofoti evaziga shartnomada kelishilgan sug‘urta summasini shartnomaning 
amal qilish davrida shartnomada ko‘zda tutilgan holatlar (vafot etish yoki ma’lum yoshga yetish va boshqa 
holatlar) yuz berganda to‘lab berishni sug‘utalovchi o‘z zimmasiga oladi. Shu bilan birga mazkur shartnoma 
sug‘urtalanuvchining huquq va majburiyatlarini ham tartibga soladi.

Umumiy sugʻurta tarmogʻida faoliyat yuritayotgan sugʻurta kompaniyalarning ayrimlari shoʻba tashkilot si-
fati hayot sugʻurta kompaniyalarining faoliyatini yoʻlga qoʻygan. Ular quydagilar:

1 - j a d v a l: Hayot sugʻurta kompaniyalariga ega sugʻurta kompaniyalar

№ Umumiy sugʻurta tarmogʻida faoliyat yuritadigan 
sugʻurta kompaniyalari

Hayot sugʻurta tarmogʻida faoliyat yuritadigan 
sugʻurta kompaniyalari

1. “OʻZBEKINVEST” eksport-import sugʻurta kompaniyasi “Oʻzbekinvest Hayot” MCHJ shaklidagi Sugʻurta 
kompaniyasi

2. “Uzinsurance” Aksiyadorlik jamiyati “AGROS HAYOT” MCHJ shaklidagi Sugʻurta 
kompaniyasi

3. “KAFOLAT Sugʻurta kompaniyasi” Aksiyadorlik jamiyati “Kafolat Hayot” MCHJ shaklidagi Sugʻurta kompaniyasi

4 “ALFA INVEST” Masʼuliyati cheklangan jamiyat 
shaklidagi Sugʻurta tashkiloti “ALFA LIFE” Sugʻurta tashkiloti SHXJ

5 “APEX INSURANCE” Masʼuliyati cheklangan jamiyat “APEX LIFE” Sugʻurta kompaniyasi

6 MCHJ “EUROASIA INSURANCE” Qoʻshma korxonasi “EUROASIA-LIFE” 
MCHJ shaklidagi Sugʻurta kompaniyasi

7 “ALSKOM” Sugʻurta kompaniyasi Aksiyadorlik jamiyati “Alskom vita” Sugʻurta kompaniyasi

8 MCHJ “GROSS INSURANCE” “NEW LIFE INSURANCE” 
MCHJ shaklidagi Sugʻurta kompaniyasi

Sugʻurta bozorida faoliyat yuritayotgan barcha kompaniyalar ham oʻzlarining hayot sugʻurta kompaniyalar-
iga ega emas. Lekin yuqoridagi sugʻurta kompaniyalar oʻzlarining shoʻba kompaniyalarini ochib, hayot sugʻurta 
kompaniyalari faoliyati bilan shugʻullanadi.

2002-yil 27-noyabrda Oʻzbekiston Respublikasi Vazirlar mahkamasining 413-sonli “Sugʻurta xizmatlari bozo-
rini yanada rivojlantirish chora-tadbirlari”1 deb nomlangan qarori asosida qabul qilingan sugʻurta faoliyati klassi-
fikatoriga koʻra hayot sugʻurtasi tarmogʻi toʻrtta klassga ajratilgan boʻlib, ular 1-klass “Hayot va annuitetlar”, 2-klass 
“Nikoh va tugʻilish”, 3-klass “Hayotni uzoq muddatli sugʻurta qilish” va 4-klass “Sogʻliqni sugʻurta qilish” deb ataladi.

Yuqoridagi qaror asosida qabul qilingan “Sugʻurtalovchilar va sugʻurta brokerlarining sugʻurta faoliyatini lit-
senziyalash toʻgʻrisida”gi nizomga koʻra hayot sugʻurtasiga ixtisoslashgan sugʻurta kompaniyasi umumiy sugʻur-
ta faoliyati bilan shugʻullanishi mumkin emas, umumiy sugʻurtadagi “Baxtsiz hodisalardan ehtiyot shart sugʻurta 
qilish” deb nomlangan 1-klass hamda “Kasallikdan ehtiyot shart sugʻurta qilish” deb nomlangan 2-klasslar bun-
dan mustasno deb belgilab qoʻyilgan.

Ammo, shuni taʼkidlash kerak, Fuqarolik kodeksining “Sugʻurta” deb nomlangan 52-bobida hayot sugʻurtasi 
toʻgʻrisida tushuncha berilmagan boʻlib, faqat shaxsiy sugʻurta shartnomasi toʻgʻrisida modda mavjud. 

Hayot sugʻurtasi barcha rivojlangan va rivojlanayotgan mamlakatlar 9iqtisodiyoti uchun katta ijtimoiy-iqti-
sodiy ahamiyatga ega, shu jumladan Oʻzbekiston uchun ham. Oʻzbekistonda hayot sugʻurtasining rivojlanish 
istiqbollariga asos boʻluvchi holatlar sifatida koʻpgina dunyo mamlakatlariga nisbatan aholi soni oʻsish dara-
jasining yuqoriligi va bu aholining mehnatga layoqatli qismining oʻsishiga hamda ularning ishlab chiqarishning 
yetakchi sohalariga jalb qilinayotganligi bilan, aholi daromadlarining sezilarli darajada oshib borayotganligi, 
tadbirkorlik sohalarining rivojlanib borayotganligi va oʻz oʻrnida risk darajasining ortib borayotganligi holatlarini 
keltirish mumkin.

Albatta, mustaqillikka erishilgandan keyingi oʻtish davridagi iqtisodiyot hamda ijtimoiy hayotdagi transfor-
matsion jarayonlar, iqtisodiyotdagi yuqori inflyasiya, oylik maoshlarning pastligi, moliya bozoridagi oʻzgaru-
1Oʻzbekiston Respublikasi Vazirlar mahkamasining “Sugʻurta xizmatlari bozorini yanada rivojlantirish chora-tadbirlari toʻgʻrisida”gi qarori 

2002-yil 27-noyabr.

Svchanlik, iqtisodiyotdagi turgʻunlik va shu kabi holatlarning taʼsirida hayot sugʻurtasining rivojlanishiga shart-sha-

roitlar yoʻqolgan edi.
2002-yil 27-noyabrda Vazirlar Mahkamasining “Sugʻurta xizmatlari bozorini yanada rivojlantirish chora-tad-

birlari toʻgʻrisida”gi 413-sonli qarori asosida sugʻurta faoliyati klassifikatori qabul qilindi. Ushbu meyoriy hujjatlar 
asosida hayot sugʻurtasi boʻyicha Oʻzbekistonda qonunchilik birmuncha takomillashdi. Natijada mamlakatimiz-
da hayot sugʻurtasiga ixtisoslashgan birinchi kompaniya “Oʻzbekinvest hayot” ShKsi 2004-yilda oʻz faoliyatini 
boshladi. Hozirgi kunda ularning soni 8 taga etdi (2-jadvalga qarang).

2 - j a d v a l: Oʻzbekistonda hayot sugʻurtasining rivojlanish dinamikasi (jami sugʻurta mukofotlariga nisbatan 
hayot sugʻurtasi kompaniyalari ulushi, % da)2

№ Sugʻurta kompaniyalari
Yillar

2014 2015 2016 2017 2018 2019 2020 2021 2022
1. Oʻzbekinvest Hayot 3,8 4,1 5,2 6,8 6,2 4,1 22,4 10,9 15.1
2. Alfa Life 0,5 0,7 1,0 1,9 1,5 2,9 6,4 7,3 10.9
3. New Life Insurance 0,5 1,4 2,3 4,8 9,8 9,3 26,3 37,3 46.4
4. Agros Hayot - - - 1,4 7,9 4,2 18,8 15,8 10.4
5. Euroasia Life - - - - 0,1 3,3 10,9 7,4 7.9
6. Kafolat Hayot - - - - 0,01 1,0 6,8 8,9 9.4
7. Apex Life - - - - - 0,5 5,2 7,4 7.9
8. Alskom Vita - - - - - 0,1 2,4 1,9 1.06

Hayot sugʻurtasining jami 
sugʻurta bozoridagi hissasi 4,9 6,2 8,5 14,9 25,5 25,4 15,1 19,9 39.9

Jadval maʼlumotlaridan koʻrinib turibdiki, sugʻurta bozoridagi hayot sugʻurtasining ulushi 2014-yilda 4,9 
foizni tashkil etgan boʻlsa, 2019-yilga kelib, ushbu koʻrsatkich 25,4 foizni tashkil etdi, ammo ushbu yilda oldingi 
yilga nisbatan 0,1 foizga pasayish yuz berdi. 2020 va 2021–2022-yillarda hayot sugʻurtasining umumiy sugʻurta 
mukofotlarining qiymati yuqori boʻlganligi uchun sugʻurta mukofotlarining qiymati foiz nisbatida pastroq boʻlib 
koʻrinmoqda. Shunday boʻlsada buni yuqori oʻsish darajasi deya eʼtirof etish mumkin. Ammo ushbu nisbatni 
sugʻurta sohasi rivojlangan chet mamlakatlardagi ushbu koʻrsatkich bilan taqqoslanganda katta farq mavjudligini 
koʻrish mumkin. Bunday mamlakatlarda toʻplangan jami sugʻurta mukofotlarida hayot sugʻurtasining hissasi 50 
foiz va undan ortiqni tashkil etadi, yaʼni ushbu mamlakatlarda toʻplanayotgan sugʻurta mukofotlarining asosiy 
qismi hayot sugʻurtasi tarmogʻi hissasiga toʻgʻri keladi.

Mamlakatimizda hayot sugʻurtasi dinamikasining yuqori darajasiga qanday omil asos boʻlayotganligiga eʼti-
bor qaratganimizda shu maʼlum boʻldiki, bu darajasiga erishishda Oʻzbekiston Respublikasi birinchi Prezidenti 
tomonidan 2007-yil 10-aprelda qabul qilingan №PQ-618-sonli “Sugʻurta xizmatlari bozorini yanada rivojlantirish 
va isloh qilish chora-tadbirlari toʻgʻrisida”gi qarori muhim rol oʻynamoqda. Ushbu qarorga asosan mol-mulk 
sugʻurtasi va uzoq muddatli hayot sugʻurtasiga oid sugʻurta mukofotlari yuzasidan yuridik shaxslarning daromad 
(foyda) soligʻi va jismoniy shaxslarning daromad soligʻi boʻyicha imtiyozlar belgilangan boʻlib, ushbu imtiyozlar-
ni qoʻllash boʻyicha “Nizom” ishlab chiqilib, Moliya vazirligi va Davlat soliq qoʻmitasining 2007-yil 24-maydagi 
№59, 2007-37-sonli qarori bilan amaliyotga joriy etilgan. Ushbu nizomga koʻra yuridik shaxs tomonidan oʻz xo-
dimlarining hayotini uzoq muddatli sugʻurtalash shartnomasi boʻyicha toʻlangan sugʻurta mukofotlari summasi 
jami daromaddan chegirib tashlanadigan va soliqqa tortilmaydigan boʻldi. Yuridik shaxs tomonidan oʻz xodimi 
uchun uzoq muddatli hayot sugʻurtasi boʻyicha toʻlangan sugʻurta mukofotlari summasi, jismoniy shaxsning 
soliqqa tortiladigan daromadi sifatida qaralmaydigan boʻldi va xuddi shunday jismoniy shaxs oʻz hayotini uzoq 
muddatli sugʻurta qilganda ham u tomonidan toʻlangan sugʻurta mukofoti boʻyicha daromad soligʻi olinmaydi. 
Yuqori oʻsish darajasiga ushbu imtiyozlar evaziga erishilgan.

3-jadvalda keltirilganidek, hayot sugʻurtasi bilan shugʻullanuvchi sugʻurta kompaniyalari soni soʻnggi yillar 
oraligʻida ikkitadan sakkiztaga yetgan va ular tomonidan toʻplangan sugʻurta mukofotlari hajmi soʻnggi yillar 
ichida 27,5 marta oʻsgan. 

Yuqorida taʼkidlaganimizdek, hayot sugʻurtasidagi oʻsish mamlakatimizda asosan davlat tomonidan taqdim 
etilgan soliq boʻyicha imtiyoz evaziga yuz berib kelayotgan edi, ammo ushbu imtiyozni qoʻllash tartibiga 2019-yil 
2-avgustda Oʻzbekiston Respublikasi Prezidenti tomonidan qabul qilingan PQ-4412-sonli “Oʻzbekiston Respub-
likasining sugʻurta bozorini isloh qilish va uning jadal rivojlanishini taʼminlash chora-tadbirlari toʻgʻrisida”gi Qa-
rori asosida biroz oʻzgartirish kiritildi.

2 Moliya vazirligining MF.UZ sayti maʼlumotlari asosida muallif tomonidan tayyorlandi.

Ushbu oʻzgarish asosan quyidagicha boʻldi: sugʻurta summasi shartnoma boʻyicha sugʻurta davri bosh-
lanishi sanasidan kamida 12 oydan soʻng bir yoʻla toʻlanganda va bunda sugʻurta badallarini toʻlash sugʻurta 
summasini toʻlash sanasidan oldingi 12 oylik davrda oʻsib bormaydigan tartib boʻyicha amalga oshirilgandagina 
imtiyoz qoʻllaniladi. Mana shu kiritilgan oʻzgartirish 2019-yilda hayot sugʻurtasi boʻyicha yillik oʻsish darajasining 
sezilarli darajada pasayishiga olib keldi. 

3 - j a d v a l: Hayot sugʻurtasiga ixtisoslashgan sugʻurta kompaniyalari tomonidan toʻplangan sugʻurta mukofotlari 
dinamikasi (mlrd. soʻmda)3

№ Sugʻurta 
kompaniyalari

Yillar
2014 2015 2016 2017 2018 2019 2020 2021 2022

1. Oʻzbekinvest Hayot 16,5 21,9 36,0 63,5 101,2 95,1 74,9 80,7 101.1
2. Alfa Life 2,4 3,6 6,9 17,5 24,4 67,4 17,6 55,02 170.2
3. New Life Insurance 2,4 7,9 16,3 44,7 159,9 214,4 89,8 274,8 720 .7
4. Agros Hayot - - - 12,9 129,6 96,3 62,9 136,8 161.8
5. Euroasia Life - - - - 2,0 78,5 36,7 54,5 133.4
6. Kafolat Hayot - - - - 0,2 22,4 22,7 65,7 146.4
7. Apex Life - - - - - 11,2 17,6 55,02 100.7
8. Alskom Vita - - - - - 1,2 8,03 14,4 16.5
9. Jami: 21,3 33,4 59,2 138,6 417,3 586,5 334,3 736,3 1 551.5 
10. Aholi soni 30492,8 31022,5 31575,3 32656,7 33255,5 33905,8 34860,0 35270,0 36000.0

11.
Kishi boshiga toʻgʻri 
kelgan sugʻurta 
mukofoti, soʻm

699 1076 1875 4244 12548 17298 9590 20877 43097

12.
Jami sugʻurta 
mukofotlari, mlrd.
soʻm

439,1 551,5 692,6 927,5 1635,2 2314,1 2,213 3,732 6.233

13. YAIM, trln.soʻm 145,9 171,8 199,3 249,1 406,6 511,8 734,6 580,2 800.3

14.
Jami sugʻurta 
mukofotlarining 
YaIMdagi hissasi, %

0,30 0,32 0,35 0,37 0,40 0,45 0,4 0,5 0.6

15.
Hayot sugʻurtasi 
mukofotlarining 
YaIMdagi hissasi, %

0,01 0,02 0,03 0,06 0,10 0,11 0,04 0,01 0.05

Faqat imtiyozga tayangan holda ishni tashkil qilish masalaga bir yoqlama yondashuv boʻlib, bugungi kunda 
imtiyozdan foydalanish boʻyicha kiritilgan oʻzgartirish sugʻurta kompaniyalari faoliyatiga sezilarli taʼsir koʻrsatdi. 
Imtiyoz borasidagi oʻzgarish ayniqsa ikkita kompaniya faoliyatiga sezilarli taʼsir koʻrsatganligini koʻrish mumkin, 
bular “Oʻzbekinvest hayot” va “Agros Hayot” kompaniyalari boʻlib, ular tomonidan 2019-yilda toʻplangan sugʻur-
ta mukofotlari 2018-yilga nisbatan kamayib, mos ravishda 94 % va 74,3 % darajalarini qayd etgan.

Sugʻurta mukofotlarining YaIMdagi hissasi koʻrsatkichi boʻyicha jami sugʻurta mukofotlari oʻsishi 2019-yilda 
2018-yilga nisbatan 0,05 foizga oʻsgani holda, hayot sugʻurtasi mukofotlarining ushbu davrdagi oʻsishi 0,01 
foizni tashkil etgan. Xulosa qilish mumkinki, hayot sugʻurtasining oʻsish darajasi barcha koʻrsatkichlar boʻyicha 
pasayish tendensiyasiga ega. Ushbu pasayishga yuqorida keltirilgan qarorning taʼsiri va sugʻurta kompaniyalari 
tomonidan faqat imtiyozga tayangan holda ishni tashkil qilganligi sabab boʻlgan deya xulosa qilish mumkin. 

4-jadvalni tahlil qilganimizda, 2014-yilga nisbatan 2019-yilda toʻlab berilgan sugʻurta toʻlovlari 50-martaga 
oshganligining guvohi boʻldik. Yuqorida 2.2-jadvalni tahlil qilganimizda ushbu olti yillik oraliqda sugʻurta mukofo-
tlarining 27,5-marta oshganligining guvohi boʻlgan edik. Bundan koʻrinadiki, sugʻurta toʻlovlarida oʻsish anchagi-
na yuqori boʻlgan. Bu shuni anglatadiki, hayot sugʻurtasi boʻyicha tuzilgan sugʻurta shartnomalari asosan qisqa 
muddatli va shu bilan birga ular asosan jamgʻarib boriladigan sugʻurta turlaridan iborat boʻlib, ular muddati tu-
gagandan keyin toʻligʻicha qaytarilishi munosabati bilan sugʻurta toʻlovlari hajmi keskin oshib borgan. 2019-yilda 
toʻlab berilgan sugʻurta qoplamalari hajmining keskin oshganligi yuqoridagi qaror asosida imtiyoz taqdim etish-
dagi oʻzgarishga bogʻliq boʻlib, ushbu oʻzgarish natijasida, tuzilgan yangi sugʻurta shartnomalari soni kamayishi 
yuz berganligi sugʻurta toʻlovlari hajmining yuqori boʻlishiga olib kelgan. 

3 Moliya vazirligining MF.UZ va Davlat statistika qoʻmitasining STAT.UZ saytlari maʼlumotlari asosida muallif tomonidan tayyorlandi.

S4 - j a d v a l: Hayot sugʻurtasiga ixtisoslashgan sugʻurta kompaniyalari tomonidan toʻlab berilgan sugʻurta 

qoplamalari dinamikasi (mlrd. soʻmda)4

№ Sugʻurta kompaniyalari
Yillar

2014 2015 2016 2017 2018 2019 2020 2021 2022
1. Oʻzbekinvest Hayot 9,4 14,6 20,3 37,6 68,1 110,4 86 ,7 69,6 116 012 
2. Alfa Life 1,1 2,4 3,2 12,4 17,6 39,1 38, 01 45,7 153 575 
3. New Life Insurance 0,6 4,9 11,1 25,0 98,7 230,6 888,61 240,4 722 522 
4. Agros Hayot - - - 3,3 79,1 109,8 48214 91,244 166 093 
5. Euroasia Life - - - - 0,4 23,9 25,03 86,5 116 012 
6. Kafolat Hayot - - - - 0,0 14,4 18,3 47,6 106 485 
7. Apex Life - - - - - 0,9 6,7 33, 8 82 762 
8. Alskom Vita - - - - - 0,2 5,8 7,3 17 920 
9. Jami: 11,1 21,9 34,6 78,3 263,9 529,4 317,9 622,3 1 509 359

10. Sugʻurta mukofotlariga 
nisbatan qoplamalar hajmi, % 52,1 65,6 58,4 56,5 63,2 90,3 10,5 11,8 12.3

2018-yilda hayot sugʻurtasi boʻyicha toʻplangan sugʻurta mukofotlarining asosiy qismi, yaʼni 90 foizi jamgʻarib 
boriladigan hayot sugʻurtasi va sugʻurta rentasi toʻlovi bilan uzoq muddatli hayot sugʻurtasi sugʻurta mahsulot-
laridan iborat5 boʻlib, ushbu ikkala sugʻurta mahsuloti ham belgilangan soliq imtiyozlariga tushadigan sugʻurta 
mahsulotlari hisoblanadi. Bundan xulosa qilish mumkinki, hayot sugʻurtasi boʻyicha yuqori oʻsish darajasiga 
erishishda belgilangan imtiyoz asosiy omil boʻlib xizmat qilgan. Ammo sugʻurtalovchilar shuni unutmasliklari 
kerak, soliq imtiyozlari doimiylik xususiyatiga ega emas, ular kutilmaganda bekor qilinishi mumkin. Buning isboti 
sifatida 2019-yilning 2-avgustida Oʻzbekiston Respublikasi Prezidenti tomonidan qabul qilingan “Oʻzbekiston 
Respublikasining sugʻurta bozorini isloh qilish va uning jadal rivojlanishini taʼminlash chora-tadbirlari toʻgʻrisi-
da”gi Qarori asosida mazkur soliq imtiyozlarining qoʻllanilishi borasidagi shartlarning birmuncha kuchaytiril-
ganligini koʻrish mumkin, yaʼni ushbu qarorga koʻra, amaldagi imtiyozlar sugʻurta summasi shartnoma boʻyicha 
sugʻurta davri boshlanishi sanasidan kamida 12 oydan soʻng bir yoʻla toʻlanganda, bunda sugʻurta badallarini 
toʻlash sugʻurta summasini toʻlash sanasidan oldingi 12 oylik davrda oʻsib bormaydigan tartib boʻyicha amalga 
oshirilgan boʻlishi talab etiladi, renta (annuitet) toʻlash shartnoma boʻyicha sugʻurta davri boshlanishi sanasi-
dan kamida 12 oydan soʻng boshlangan boʻlishi kabi talablar belgilandi. Ushbu oʻzgarish 2019-yilda jamgʻarib 
boriladigan hayot sugʻurtasining oʻsish dinamikasini biroz pasaytirdi. Shunday holatlar bundan keyin ham yuz 
berishi mumkinligini hisobga olgan holda sugʻurta kompaniyalari soliq imtiyoziga aloqador boʻlmagan, ammo 
turli xususiyatlari bilan jozibadorlikka ega boʻlgan sugʻurta mahsulotlarini ishlab chiqishga eʼtibor qaratishlari 
zarur deb hisoblaymiz. 

Hayot sugʻurta kompaniyalarining faoliyati 2020 va 2021-yillarda sugʻurta mukofotlari, sugʻurta toʻlovlari 
koʻrsatkichlari oldingi yillarga nisbatan past boʻlishiga Karona virus pandemiyasining taʼsiri boʻlib, bu vaqtlarda 
hayot sugʻurtasiga nisbatan talab kamayib ketganligi sababli, sugʻurta mukofotlari koʻrsatkichlari pasayishiga 
olib keldi. 2022-yilga kelib to‘lovlar ko‘rsatkichi oshdi va bu sug‘urta bozorida sezilarli ko‘rsatkish ko‘rsatdi.

Oʻzbekiston Respublikasi davlat statistika Qoʻmitasining maʼlumotlariga koʻra, 2020-yilning 1-yanvar holati-
ga Oʻzbekiston aholisi 33905,8 ming kishini tashkil etgan. 2019-yilda kishi boshiga toʻgʻri kelgan jami daromad 
10 266,1 ming soʻmni tashkil etdi. Ushbu yilda kishi boshiga toʻgʻri kelgan hayot sugʻurtasi mukofotlari 17 298 
soʻmni tashkil etganligini (3-jadvalga qarang) eʼtiborga olganimizda, odamlar bir yil davomida topayotgan daro-
madlarining 0,17 foizini hayot sugʻurtasi uchun ishlatayotganligi maʼlum boʻladi. 2018-yilda Oʻzbekiston tijorat 
banklaridagi jami aholi omonatlari 14,7 trln. soʻmni tashkil etdi. Ushbu summani aholi soniga boʻlganimizda 
kishi boshiga toʻgʻri kelgan tijorat banklaridagi omonatlar hajmi 2018-yilda 442 032 soʻmni tashkil etganligining 
guvohi boʻldik. Demak xulosa qilish mumkinki, hayot sugʻurtasi bilan shugʻullanuvchi mamlakatimiz sugʻurta 
kompaniyalari aholini oʻz xizmatlaridan foydalanishga jalb qilish boʻyicha yetarlicha tajribaga ega emas, yaʼni 
ular mavjud katta imkoniyatdan foydalana olmayaptilar. Bu esa aholi oʻz mablagʻlarini sugʻurta kompaniyalariga 
emas, balki banklarga omonatga qoʻymoqda. Aslida, jamgʻarib boriladigan hayot sugʻurtasi xizmatlaridan foy-
dalangan shaxs ikki tomonlama foyda koʻradi, bir vaqtning oʻzida oʻz hayotini turli hodisalardan sugʻurtalaydi va 
shu bilan birga oʻz mablagʻini koʻpaytiradi. 

Bu borada rivojlangan mamlakatlardagi holatga eʼtibor qaratganimizda kishi boshiga toʻgʻri kelayotgan 
hayot sugʻurtasi mukofotlari oʻrtacha 1500 AQSH dollarini tashkil etadi. Ushbu mamlakatlarda aholi daromad-

4  Moliya vazirligining MF.UZ sayti maʼlumotlari asosida muallif tomonidan tayyorlandi.
5 Toshkent xalqaro moliya-bank forumi materiallari. 2019 y. 27-30-mart, Bank.saipro.uz. 

larining oʻrtacha 10 foizi jamgʻarishga yoʻnaltiriladi va ushbu jamgʻarishning katta qismi jamgʻarib boriladigan 
hayot sugʻurtasi hissasiga toʻgʻri keladi.

Shunday boʻlsa-da, Oʻzbekistonda bugungi kundagi ijtimoiy hayot darajasi va iqtisodiy rivojlanishning oʻsishi 
hayot sugʻurtasining yuqori darajada rivojlanishini taʼminlashi mumkinligidan dalolat bermoqda. Chunki yuqorida 
keltirilgan, yaʼni sugʻurta munosabatlariga kirishish imkoniyatiga ega aholining katta qismi ushbu munosabatlarga 
kirishmagan. Buni Toshkentda 2019-yilning 27-30-mart kunlari boʻlib oʻtgan xalqaro moliya-bank forumi ishtirok-
chilari tomonidan berilgan prognoz koʻrsatkichlari ham tasdiqlab turibdi (5-jadvalga qarang).

5 - j a d v a l: Oʻzbekistonda hayot sugʻurtasi xizmatlarining rivojlanish koʻrsatkichlari prognozi (mlrd. soʻmda)6

Sugʻurta turlari
Yillar

2020 2021 2022 2023
Amaldagi sugʻurta mahsulotlari boʻyicha 877,1 1898,4 1844,2 2674,0
Majburiy tibbiy sugʻurta 58,6 1808,0 1993,3 2093,0
Xavfli kasalliklardan sugʻurtalash 56,9 58,1 60,3 62,1
Hayotni investitsiyaviy sugʻurtalash 906,1 2288,1 942,6 961,5
Nafaqa sugʻurtasi 2080,0 1145,5 2516,7 2768,4
Mehnatga qobiliyatsizlikdan sugʻurtalash 1123,1 821,7 1168,4 1191,8
Bola hayotini sugʻurtalash 805,6 821,7 838,2 854, 9
Jami: 7656,6 8408,1 9363,7 10605,7
Bozorning oʻsish dinamikasi, % 108,6 109,8 111,4 113,3
YaIMdagi ulushi, % 1,81 1,97 2,17 2,17

Yuqoridagilarni hisobga olmaganda, jadvalda keltirilgan hayot sugʻutasining oʻsish prognozlariga maʼlum 
darajada asos bor deya taʼkidlash mumkin. Ammo shuni eʼtiborga olish zarur, yaʼni hayot sugʻurtasining mam-
lakatdagi bugungi rivojlanishi isteʼmolchilar, yaʼni sugʻurtalanuvchilar tomonidan ushbu sugʻurta turidan soliq 
toʻlovlarini optimallashtirish vositasi sifatida foydalanishi bilan bogʻliq boʻlib qolmoqda.

5-jadvalning baʼzi koʻrsatkichlarida bir yil ichida keskin oʻzgarishlar yuz berganligini koʻrish mumkin, bular 
sifatida amaldagi sugʻurta mahsulotlari koʻrsatkichining 2020-yilga nisbatan 2021-yildagi oʻsish darajasi, ha-
yotni investitsiyaviy sugʻurtalash koʻrsatkichining 2020-yilga nisbatan 2021-yildagi oʻsish darajasi yoki nafaqa 
sugʻurtasi va mehnatga qobiliyatsizlikdan sugʻurta koʻrsatkichlarining 2020-yilga nisbatan 2021-yilda kutilayot-
gan pasayish tendensiyasining yuz berish sabablari ushbu maʼlumotlarni taqdim etgan ekspert tomonidan koʻr-
satib berilmaganligi bu boʻyicha aniq bir xulosaga kelish imkonini bermadi. 

X U L O S A  V A  T A K L I F L A R
Sugʻurta kompaniyalari moliya institutlari ichida alohida oʻringa ega boʻlib, buning asosiy sabablaridan 

biri ularda katta investitsion imkoniyatlarning mavjudligidir. Rivojlangan mamlakatlarda sugʻurta kompaniyalari 
daromadning asosiy qismini investitsion faoliyatdan oladi. Mamlakatimizda sug‘urtaning bu turi shartnoma tuz-
ishdan oldin aniq tushunilishi kerak bo‘lgan tavakkalchiliklarga xosdir. Bunday shartnomani tuzish moliyaviy 
intizomni kuchaytirishi mumkin, chunki keyingi to‘lovni to‘lamaslik jiddiy oqibatlarga olib keladi.

Hayot sug‘urtasidan foydalanganligi uchun berilgan imtiyozni olib tashlanishi, hayot sug‘urtasiga bo‘lgan 
talabni keskin pasaytirdi. shuning uchun bu sug‘urtani rivojlantirish uchun qatiy nazorat qilish kerak. imtiyozlarni 
olib tashlab kerak emas.

Shu bilan birga sug‘urta kompaniyalarning mijozlarini talabalarini atroflicha o‘rganilib, ularning talablaridan 
kelib chiqgan holda sug‘urta mahsulotlari ishlab chiqilishi kerak bo‘ladi. Hayot sug‘urtasining rivojlanishi mam-
lakat ijtimoiy holatini va ichki investisiyani shakllantirishga yordam beradi.

Adabiyotlar ro‘yxati:
1. OʻzbekistonRespublikasining “Sug‘urta faoliyati to‘g‘risida”gi Qonuni.
2. O‘zbekiston Respublikasi Prezidentining 2021-yil 23-oktabrdagi PQ-5265-sonli qarori.
3. Qo‘ldoshev Q.M. O‘zbekistonda hayot sug‘urtasi va uni rivojlantirish muammolari. //Moliya ilmiy jurnali 2014-y. 2-son.
4. I. X. Abduraxmonov. Sug‘urta nazariyasi va amaliyoti. O‘quv qo‘llanma. – T.: “Iqtisod-Moliya”, 2018.
5. I. G‘. Kenjayev, M. Abduraimova, N. Abdullayeva. Sug‘urta biznesi. O‘quv qo‘llanma. – T.: “Iqtisod-Moliya”, 2019.

6 Toshkent xalqaro moliya-bank forumi materiallari. 2019 y. 27-30-mart, Bank.saipro.uz. 

